
				এই পৃষ্ঠাটোৰ বৈধকৰণ হৈছে
১১৪
বব্ৰুবাহ পৰ্ব্ব





বিশেষত গুৰু পিতৃ কৃষ্ণত ভকত।

আৰে অধৰ্ম্মৰ কাৰ্য্য ভৈল উপগত॥

হেন পিতৃবধী পাপ কৰিলোহো ঘোৰ।

মৰণত পৰে আৰ আন নাই মোৰ॥৫৭৬

ভীমসেন বোলে শুনা বব্ৰুবাহ বাপ।

বাপক মাৰিলা বুলি নকৰ সন্তাপ॥

তেবেসে পাতক লাগি মৰিবাক ভয়।

যেবে লগে থাকন্ত দৈৱকীতনয়॥

ভীষ্ম পিতামহ গুৰু দ্ৰোণ কৰ্ণ ভাই।

আমিয়ে মাৰিলো গুৰু-গৌৰৱ নাচাই॥

ভাই-ভতিজাক আমি মাৰিলো বিপুল।

আছিলেক ইষ্ট-মিত্ৰ বান্ধৱ-মাতুল॥৫৭৮

সবাকো মাৰিলো পাপ ভৈল গুৰুতৰ।

হৰিপদ সুমৰণে শুদ্ধ কলেৱৰ॥

তুমি পুনু বাপক দিলাহি প্ৰাণদান।

নাহি কিছু পাপভয় হৰি সুমৰণ॥৫৭৯

পিতৃবধ কৰি নকৰিবা মনে শোক।

এবে ধৰ্ম্ম নৃপতিৰ ঘোৰা মেলিয়োক॥

সবে ৰাখিয়োক ধৰ্ম্মৰাজাৰ ঘোৰাক।

যেন অপ্ৰয়াসে পাৰে যজ্ঞ কৰিবাক॥৫৮০

তুমি কোন পাপ কৰিলাহা অদভুত।

যেহি পুনু বাঞ্চে প্ৰাণী পাপত যুগুত॥

